
NO STA PIANDER CATINETA 
 
 
No sta piander Catineta 
se in America ho d’andar,  
che se là, la me va dreta 
se, se podarà sposar.  
 
Te la casa dei me veci 
vegnarò le noze a far 
ghe sarà del vin a seci 
e polastri da strazar.  
 
Te torò ’n tochèt de tera 
che a doi vache pol bastar; 
avaron ’na bela stiera 
de tosati d’arlevar.  
 
E co i sona la trombeta 
fis-cia ’l treno el vèrde i fren: 
dame ’n baso Catineta 
scrivi spess e stame ben! 


